
Daşaltı əməliyyatında 
ölkəmizin üzləşdiyi faciəli du-
rum ötən 28 ildə Qarabağ 
müharibəsində şəhidlərimizin 
qanı ilə qazanılmış uğurlu döyüş 
tarixçələri ilə yanaşı, daim anıl-
mış, baş vermiş məğlubiyyətin 
səbəbləri və nəticələri təkrar-
təkrar incələnmiş, qanlı döyüşün 
ibrət dərslərinə ətraflı və dərindən 
diqqət yetirilmişdir. Bu araşdır-
mada, heç şübhəsiz, Daşaltı 
faciəsinə gətirən yola nəzər salın-
ması yetərli qənaətlərə işıq tutur.

1991-ci ilin 18 oktyabrında 
SSRİ-nin sürətli süqutunun yarat-
dığı tarixi şəraitdə Azərbaycan da 
öz dövlət müstəqilliyini elan etməli 
olmuşdu. Lakin keçmiş sovet sis-
teminin yerli idarəetmə strukturu 
olan kommunist rejimi özünü yeni 
şəraitə uyğunlaşdıra bilməmişdi. 
Moskvaya bağlı bu tör-töküntü 
komanda yenə nəzərlərini Kremlə 
dikib oradan növbəti göstərişlər 
gözləmişdi. Həmin günlərdə 
Azərbaycana qarşı 4 ildən bəri 
davam edən ərazi iddialarını bütün 
cəbhə boyu hərbi müdaxilə ilə da-
vam etdirən Ermənistan isə sovet 
ordusundan açıq-gizli ələ keçirdiyi 
hərbi potensialı Dağlıq Qarabağın 
faktik işğalına səfərbər etmişdi.

1992-ci il yanvarın ortaların-
da Dağlıq Qarabağda çox ağır 
vəziyyət yaranmışdı. 1991-ci ilin 
oktyabrından Ermənistan silahlı 
qüvvələrinin mühasirəsinə düşərək 
bir-birinin ardınca oda qalanan 
Qaradağlı, Cəmilli, Kərkicahan, 
Meşəli, Malıbəyli, Quşçular və 
digər kəndlərin işğalı zama-
nı erməni quldurlar nəzarətsiz 
qalmış sovet hərbçilərinin köməyi 
ilə dinc əhaliyə qarşı cinayətlər 
törətmişdilər.

Erməni millətçilərinin artıq 
çökmüş sovet imperiyasının 
Ermənistandakı və Dağlıq Qara-
bağdakı hərbi strukturlarını ələ 
keçirib vilayətdəki azərbaycanlılar 
yaşayan kəndləri sistemli etnik 
təmizləməyə, lokal soyqırım-
lara məruz qoyduğu günlərdə 
Azərbaycan xalqı ayağa qalxıb 
yerli rəhbərlikdən təcili və ciddi 

tədbirlər görməyi tələb edirdi. 
Yaranmış vəziyyətin mahiyyətini 
axıradək anlamayan o vaxtkı 
müti, Moskvadan imdad gözləyən 
rəhbərlik isə xalq arasında itirilmiş 
nüfuzunu bərpa etmək üçün həqiqi 
Milli Ordu yaratmaq əvəzinə, nəyin 
bahasına olursa-olsun, hansısa bir 
uğurlu hərbi əməliyyat keçirməyə 
üstünlük verirdi.

O zaman Şuşada xüsusilə 
gərgin vəziyyət yaranmışdı. Şəhər 
ətrafındakı erməni kəndləri silahlı 
quldurların dayaq məntəqələrinə 
çevrilmişdi. Şuşa şəhəri, yaxın-
lıqdakı azərbaycanlı kəndləri, 
həm də Laçın yolu daim atəşə 
tutulurdu. Həmin günlərdə Dağlıq 
Darabağda azərbaycanlılar yaşa-
yan əksər məntəqələr boşaldılmış, 
Şuşa və Xocalı şəhərləri düşmənin 
odlu halqasında qalmışdı. Belə 
bir şəraitdə Ayaz Mütəllibov 
hakimiyyəti Şuşanın müdafiəsini 
möhkəmləndirmək məqsədilə 
tələsik hazırlanmış, əməliyyat 
şəraiti dəqiq öyrənilməmiş, 
məxfiliyi qorunmamış əməliyyata 
rəvac verməklə, xalq hərəkatının 
güclü təzyiqi ilə yaradılmış ilk Milli 
Ordu hissəsini və yerli batalyonu 
ermənilərin tələ kimi hazırladığı 
Daşaltı dərəsindəki labüd qırğına 
göndərmişdi.

O dövrdə hər tərəfdən 
Ermənistan silahlı qüvvələri 
tərəfindən əhatə olunmuş, ölkə 
ilə yeganə əlaqəsi də erməni 
quldurlarının nəzarəti altında olan 
Qubadlı–Laçın yolu ilə yaradılan 
Şuşanın müdafiəsi çox pis təşkil 
edilmişdi. Şəhərdəki müxtəlif silah-
lı dəstələr üzərində vahid koman-
danlıq yox idi. Hərbi bölmələrdə 
intizam çox aşağı səviyyədə idi. 
Əməliyyatdan qabaq Milli Ordu-
nun Şuşa batalyonunda 385 nəfər 
hərbi qulluqçu qeydə alınsa da, 
çağırışa cəmi 20 əsgər gəlmişdi. 
Digər döyüşçülərin də xeyli hissəsi 
müxtəlif bəhanələrlə və yaxud 
özbaşına şəhərdən çıxıb getmişdi.

Şəhər əhalisi, əsasən, mühasi-
rə vəziyyətində yaşayırdı. Şu-
şadan 3-4 kilometr aralıda, sərt 
yüksəkliyin ətəyində, Şuşa–Laçın 

magistral yolunun yaxınlığında 
yerləşən Daşaltı kəndindən isə 
erməni quldurları şəhərə gəlib-
gedən nəqliyyata daim atəş açırdı-
lar, ölənlər və yaralananlar olurdu. 
Dinc əhalinin ölkənin başqa 
yerlərinə gedib-gəlməsi tamamilə 
təhlükə altında idi. Şuşada 
yerləşən Azərbaycan qoşunlarının 
təchizatında da çətinliklər yaran-
mışdı. Düşmənin məqsədi Dağlıq 
Qarabağ ərazisində buvaxtadək 
işğal edə bilmədikləri Şuşanı 
və Xocalını da ələ keçirməklə, 
vilayətdə azərbaycanlıların möv-
cudluğuna son qoymaq idi. 

Bu ekstremal şərati 
yüngülləşdirmək üçün 
Azərbaycanın hərbi komandan-
lığı Daşaltı kəndini erməni silah-
lılarından azad etməyi qərara 
almışdı. Şəhərə gəlmiş müdafiə 
naziri Tacəddin Mehdiyev icra 
hakimiyyəti başçısının, MTN və 
DİN rayon rəhbərlərinin iştirakı ilə 
müşavirə keçirmişdi. Müzakirədə 
bütün dəstələri vahid komandan-
lıq altında birləşdirmək, komen-
dant saatı tətbiq etmək təklif 
olunmuş, erməni quldurlarının 
Daşaltı kəndindən çıxarılması 
üçün əməliyyat keçirmək qərara 
alınmışdı.

Qəzetimizin Qarabağ 
bölgəsində xüsusi müxbi-
ri Ziyəddin Sultanovun o vaxt 
göndərdiyi operativ informasiyaya, 
sonradan dəqiqləşdirilmiş faktlara 

istinad etsək, yada salmalıyıq ki, 
Daşaltı əməliyyatı 1992-ci il yan-
varın 25-də saat 20-də başlanmış 
və yanvarın 26-da axşam saatla-
rında uğursuzluqla başa çatmışdı. 

Əməliyyatın əvvəlində ön 
mövqedəki bir neçə düşmən öl-
dürülmüş, döyüşçülərimiz kəndin 
içərilərinə doğru irəliləmişdilər. 
Lakin ermənilər vaxtında mavevr 
etmiş, texnika və silahları arxa-
ya keçirərək, döyüşçülərimizi 
pusquya salmış, hər tərəfdən 
hədəfə almışdılar. Şuşa tərəfdən 
sıldırım qayalarla, o biri yandan 
isə qalın qar qatı altında olan 

Topçu meşəsi ilə əhatə olunmuş 
dar dərə mühasrəyə düşmüş 
döyüşçülərimiz üçün “ölüm 
kamerası”na dönmüşdü. Daşal-
tıda vəziyyətin çıxılmaz oldu-
ğunu görən T.Mehdiyev Xüsusi 
Təyinatlı Milis Dəstəsinin 5-ci 
bölüyünü köməyə göndərmişdi. 
Lakin cəmi 500–600 metr 
irəlilədikdən sonra ermənilərin 
güclü müqaviməti ilə qarşılaşan 
həmin bölük də dayanmağa 
məcbur olmuşdu. Əməliyyatın 
iflasa uğradığını başa düşən 
müdafiə naziri güclü dumandan 
istifadə edərək geri çəkilmək əmri 
vermişdi. Yanvarın 26-da toran-
lıqda sağ qalmış döyüşçülərimiz 
əldən düşmüş halda Şuşaya 
qayıda bilmişdilər.

O günlərdə bir-birinin ardın-
ca baş vermiş qanlı faciələrdən 

özünə gələ bilməyən xalqımız 
daha bir ağır sarsıntıya məruz 
qalmışdı. Baş vermiş məğlubiyyət, 
həqiqətən, dəhşətli idi. Daşal-
tını mühasirəyə alıb zəiflətmək 
əvəzinə, kəndə lüzumsuz hucum 
təşkil edilmiş, vəziyyətin düzgün 
qiymətləndirilməməsi səbəbindən 
hərbi bölməmiz düşmənin canlı 
hədəfinə çevrilmişdi. 

Əməliyyatın təşkili ilə bağlı 
aktiki səhvlər, qruplar arasında 
rabitə olmaması, döyüş sirrinin 
yayılması və bəzi bələdçilərin 
xəyanəti nəticəsində Nəbilər 
kəndi istiqamətindən Daşaltıya 

daxil olan Azərbaycan tağımları 
düşmənin pusqusuna düşərək 
məhv edilmişdi. Kəndə daxil olmuş 
bir neçə tağım isə xeyli itki verərək 
geri çəkilməyə məcbur olmuş-
du. Son məlumata görə, Daşaltı 

əməliyyatında 90 hərbçimiz şəhid 
olmuş, xeyli əsgər əsir və itkin 
düşmüşdü. Döyüşdə ermənilər 
də bir neçə texnika və 80-ə yaxın 
canlı qüvvə itirmişdilər.

Qarabağ müharibəsinin 
ayrı-ayrı döyüşləri təhlil edilərkən 
Daşaltı əməliyyatına daha çox 
diqqət yetirilir. Bu uğursuzluq 
sonrakı hadisələrə ciddi təsir 
etdi. Daşaltıda qələbə qaza-
nılması müharibənin gedişa-
tını dəyişdirməyə, təşəbbüsü 
ermənilərdən almağa, düşməni 
geriyə sıxışdırmağa imkan 
verərdi. Amma Daşaltıdakı 

məğlubiyyət döyüşçülərimizə 
və əhaliyə sarsıdıcı təsir etdi. 
Azərbaycan xeyli müddət yeni 
hücum əməliyyatı keçirə bilmədi. 
Qazandığı uğurdan şirniklənən 
Ermənistan silahlı qüvvələri bir ay 
sonra Xankəndindəki sovet hərbi 
alayının hərtərəfli köməyi ilə Xocalı 
qətliamını törətdi. May ayının 10-da 
isə Azərbaycanda şiddətlənən 
siyasi qarşıdurmadan istifadə 
edən ermənilər Şuşanı asanlıqla 
ələ keçirdilər.

Daşaltıdakı uğursuzluq, görün-
düyü kimi, sonrakı məğlubiyyətlərə 
başlanğıc oldu. Lakin bu dö-
yüş əsgərlərimizin ayrı-ayrı 
qəhrəmanlıq epizodları, Vətən 
yolunda şəhidlik nümunəsi kimi 

də yada salınır. Milli Ordumuzun 
tarixinə ən uğursuz döyüş kimi 
daxil olan Daşaltı əməliyyatı ilə 
bağlı məsuliyyətsizlik, satqınlıq və 
xəyanətkarlıq isə daim lənətlənir.

Daşaltı döyüşündə iştirak 
etmiş tağım komandiri  
Füzuli Rzaquliyev məğlubiyyəti 
daha çox səriştəsizlik, vahid 
komandanlığın olmaması ilə 
əlaqələndirərək bildirib:

– O vaxt Rəhim Qazıyev 
müdafiə naziri olmaq istəyirdi, 
Tacəddin Mehdiyev isə hansısa 
bir uğurlu əməliyyat keçirməklə 
ondan üstün olduğunu sübut 
etməyə çalışırdı. Ona elə gəlmişdi 
ki, Bakıda təşkil edilmiş ilk ba-
talyonu Şuşaya gətirib, şəhərə 
gələn yolu nəzarətdə saxlayan 
kiçik Daşaltı kəndini asanlıqla 
zərərsizləşdirə biləcək. Lakin hər 
şey gözlənildiyinin əksinə alındı. 
Bunun bir sıra səbəbləri var idi ki, 
müdafiə naziri bunları nəzərə ala 
bilməmişdi.

Müdafiə naziri T. Mehdiyev 
isə Daşaltı əməliyyatının uğur-
suzluğunu həmin dəqiqələrdə 
belə ifadə etmişdi: “Mən 
şokdayam. Bizi satıblar. Biz, 
sanki, “ətçəkən maşına” düş-
dük. Onlar bizi gözləyirmişlər. 
Onlar əvvəlcədən bizim hücum 
edəcəyimizi bilirmişlər…”

Hərb tariximizə, Qarabağ 
müharibəsinin qanlı salnaməsinə 
arzuolunmaz, uğursuz döyüş 
səhnəsi kimi düşmüş Daşal-
tı əməliyyatında iştirak edən 
döyüşçülərimizin bir hissəsi 
qəhrəmancasına həlak olsa da, 
ölümün üstünə qorxmadan gedən 
igid oğullarımız düşmənə də eyni 
məğlubiyyətin acısını yaşatdı. 

 Daşaltı şəhidləri Vətən yolunda 
qurban getməyin daha bir ölməz 
örnəyinə çevrildilər.

Tahir AYDINOĞLU, 
“Xalq qəzeti”

Könüllülük fəaliyyəti, eyni zamanda, 
vətəndaş məmnunluğunun yüksəlişi baxı-
mından əhəmiyyətli işdir. Prezidentin daxili 
və xarici siyasət kursu istiqamətində ardıcıl 
fəaliyyəti həm də tarixilik, sistemlilik, ins-
titutlaşma, modernləşmə nəzəriyyələrinə 
söykənir. Bunun nəzəri əsaslarını isə müa-
sir Azərbaycanı dünya dövlətləri sırasında 
güclü görmək ideyası təşkil edir. Prezident 
İlham Əliyevin söylədiyi kimi, “Biz ölkəmizi 
müasirləşdiririk. Bizim təşəbbüslərimiz, 
xüsusilə təhsillə bağlı, informasiya-kom-
munikasiya texnologiyalarının tətbiqi ilə 
bağlı təşəbbüslərimiz gələcəyə yönəlib. 
Biz 10, 20, 50 il qabağa baxmalıyıq ki, 
Azərbaycan 50 ildən sonra necə yaşaya-
caq, insanların intellektual səviyyəsi necə 
olacaq.” 

Şübhəsiz, ölkə başçısının bu ideya-
verici tezisi həm də müasir inkişafımızın 
sosio-mədəni paradiqmalarını tapmaq 
istiqamətində alimləri də düşündürərək, 
onları könüllü təşəbbüslərin artması və 
tətbiqi istiqamətində səfərbər etməlidir. 
Azərbaycanın regionlarının inkişa-
fı haqqında ölkə başçısı cənab İlham 
Əliyevin silsilə sərəncamları son 17 ildə 
ölkə əhalisinin ictimai həyat şəraitində 
dəyişikliklərə yol açmış, minlərlə iş 
yerləri yaradılmış, əhalinin sosial rifahı 
nəzərəçarpacaq şəkildə dəyişilmişdir. İri 
müəssisələr, yeni peşə vərdişləri, regi-
onların özünəməxsus inkişaf dinamikası, 
insan potensialının inkişafı məsələlərinin 
bu dəyişikliklər prosesində aparıcı rolunun 
nəzərə alınması ictimai mühitdə davamlı 
əlaqələrin formalaşmasını və elmi-ictimai 
mühitlə yeni ideyaların yaradılmasını da 
tələb edir. Könüllülər ilində bu istiqamətdə 
sosial fəaliyyətin təhlilləri alimlər 

tərəfindən genişləndirilməlidir. 
Son illərdə Azərbaycanda həyata 

keçirilən inkişaf dəyişiklikləri, bu 
dəyişikliklərin vətəndaşlarımızın sosial 
həyat tərzində və düşüncəsində yaratdı-
ğı müsbət baxışların, eləcə də regionlar 
arasında müqayisəli təhlillərin aparılması-
na zərurət böyükdür. Həyat sosiologiyası 
konsepsiyasından çıxış edərək ictimai 
həyatda gedən bu inkişaf göstəricilərinin 
təhlil olunması, eləcə də sosial dəyişikliyin 
mədəni həyat faktorunda əksi, sosial 
dəyişiklik və insan kapitalının potensialı-
nın dinamikası ətrafında elmi könüllülük 
təşəbbüsləri əlaqələndirilməlidir. Xüsusən, 
regionların sosial dəyişilik və inkişaf indi-
katorları davamlı olaraq araşdırılmalı və 
könüllülər ilində yeni elmi-kreativ, praqma-
tik analizlərlə möhkəmləndirilməlidir. 

Könüllülük fəaliyyətinin Azərbaycan 
cəmiyyətində tarixi ənənəsi mövcuddur. 
Prezident İlham Əliyevin bu istiqamətdə 
sərəncamında ilk olaraq vurğulanan 
məhz könüllülüyün tarixi ənənəmizə, 
milli-mənəvi dəyərlərimizə söykənərək ya-
şanması, genişləndirilməsi ideyasıdır. XIX 
əsrin sonlarında Azərbaycanda formala-
şan kapitalist münasibətlərində könüllülük 
fəaliyyəti təşəbbüsləri də əhəmiyyətli rola 
malik olmuşdur. Həmin dövrdə xeyir-

xahlıq təşəbbüsləri Qafqazda nümunəvi 
fəaliyyət növü sayıla bilərdi. Prezident 
İlham Əliyevin bu günlərdə Davos İqtisadi 
Forumunda keçirdiyi görüşlər və verdiyi 
müsahibələr sübut edir ki, dövlət başçımı-
zın əsas məqsədi ölkəmizi sosial-iqtisadi 
cəhətdən güclü məkana çevirmək yolunda 
həlledici şirkətlərlə əlaqələr qurmaq, 
ölkəmizə daha yeni investisiya imkanları 
yaratmaqdır. 

Müasir dövrdə investisiya layihələri 
də müxtəlifdir. Bir çox dünya dövlətləri in-
vestisiyaların ənənəvi formaları üzərində 
dayanırlar. Azərbaycan Prezidentinin Da-
vos İqtisadi Forumunda görüşləri təsdiq 
edir ki, ölkənin dünya inkişafına daha 
asan və maneəsiz çıxışı, sosial dövlət 
ideyasının asan gerçəkləşməsi qoyulan 

investisiyaların da təyinatı və xarakteri 
ilə bağlıdır. Maksimum texnoloji üstünlük 
və vətəndaş məmnunluğunun sosial rifah 
prioritetlərinə adekvat hesablanması 
kursu “Könüllülər ili” üçün prioritetləri 

asanlaşdırır və əlçatan edir.
Təhlillər göstərir ki, Azərbaycanda 

son illərdə genişlənən könüllülük 
fəaliyyətinin ideya əsasında məhz ölkə 
başçısının illərlə apardığı praqmatik 
siyasət xətti dayanır. Dövlətin institutlaş-
masında “elektron hökumət”in çəkisinin 
genişlənməsi həm də “elektron demok-
ratiya” mexanizmlərini təmin edir. “Elek-
tron hökumət” bu gün dünyada daha çox 
könüllü təcrübələrin şaxələndirilməsini 
tələb edir. 

Onu da qeyd etməliyik ki, müasir 
Azərbaycanda könüllülük fəaliyyəti 
hərəkata çevrilmişdir. Bu gün “ASAN 
könüllüləri”nin təşəkkül tapması ilə 
genişlənən bu hərəkat digər təsisatları 
da əhatə edir. 2020-ci il bu hərəkata 

cəmiyyətin, xüsusən, gənclərin fəal 
qoşulması prioritet olaraq qarşıda du-
rur. İctimai inkişafın qanunauyğunluqları 
sistemində ideyaların səfərbəredici rolu 
hər zaman aktual əhəmiyyət kəsb edir. 

Prezident İlham Əliyevin hər ilin sonu 
növbəti il üçün qarşıya qoyduğu hədəflərdə 
il ərzində fəaliyyətin daha məqsədyönlü 
və dövlət – cəmiyyət maraqlarının sıx 
əlaqələndirilməsinə yönələn ideyaverici 
rolu mühüm əhəmiyyət daşıyır.

Könüllülük fəaliyyəti Azərbaycan 
Respublikasında hüquqi mexanizmlərlə 
təşkil olunmaqla bərabər, sosial-mənəvi 
əhəmiyyət də daşıyır. Fəaliyyətin bu növü 
müasir cəmiyyətlərin inkişafında xüsusi rol 
oynayır.

 Müstəqil Azərbaycan dövləti öz 
inkişafının postmodern mərhələsinə 
qədəm qoyur. Bu mərhələ sosial-iqtisadi 

islahatların sürətli və sistemli dinami-
kası ilə əhatə olunaraq, 2018–2019-cu 
illərdə siyasi islahatlarla da yadda qalır. 
Belə ki, Azərbaycanda vitse-prezidentlik 
institutunun təsis olunması, idarəetmə 

aparatının yeni formada təşkili, ölkədə 
gənclərin funksional əhəmiyyətli vəzifələrə 
təyinatı bu mərhələnin inkişafında xü-
susi əhəmiyyət daşıyır. Bu il könüllülük 
fəaliyyəti həm də ideyaverici əhəmiyyət 
daşımaqla 2020-ci ildə yeni layihələrlə 
yadda qalacaqdır. İslahatlar dövrünün 
sürətli və məzmunlu mərhələsi həm də 
Azərbaycan Prezidentinin xarici siyasət 
uğurları – keçirdiyi çoxtərəfli və ikitərəfli 
görüşlərdə strateji əhəmiyyət daşıyaraq, 
ölkənin xarici siyasət prioritetlərində 
mühüm rol oynadı. Müasir dövrdə 
“elektron hökumət”in fəaliyyətində 
könüllülük fəaliyyətinin önəmi böyükdür. 
Azərbaycanın milli ənənələri yaşadan 
multikultural konsepsiyası yeni dövrün 
çağırışları zəminində gənclərin könüllü-
lük fəaliyyətini də stimullaşdırmış, ölkə 
gəncliyinin idarəetmə proseslərinə fəal 
adaptasiyasını sürətləndirmişdir.

Könüllü təşəbbüs imkanlarını orta-
ya qoymaq, reallaşdıra bilmək həm də 
ölkədə gedən islahatların nəticəsidir. 
Bu islahatlar Azərbaycanda möhkəm 
vətəndaş cəmiyyəti təsisatlarını yarat-
mışdır ki, burada da gəncliyin öz rolu və 
fəaliyyəti vardır. Vətəndaşların dövlət və 
cəmiyyət üçün mühüm əhəmiyyət kəsb 
edən məsələlərlə bağlı aktiv fəaliyyəti 
ictimai iştirakçılığın genişlənməsi, 
sosial məsuliyyətin daha da artması, 
vətənpərvərlik, patriotizm hisslərinin 
genişlənməsi zəminində də aktualdır. 
Könüllülük fəaliyyəti milli dəyərlərlə 
bərabər, özündə liberal-demokratik 
ideya da daşıyaraq, sosial dövlət mo-
delinin möhkəmlənməsi istiqamətində 
prioritetlərin ictimai əhəmiyyətini artırır. 
Bu isə sosial fəaliyyətin paradiqmal 
təhlillərinin aktuallığını artırır.

Hüseyn İBRAHİMOV,  
AMEA Fəlsəfə İnstitutunun aparıcı 

elmi işçisi, fəlsəfə doktoru

Təqvim yada salır

Tarixə “Daşaltı əməliyyatı”adı ilə düşmüş uğursuz 
döyüş 28 il əvvəl mühasirə şəraitində yaşayan 
Şuşa şəhərinin yaxınlığında yerləşən Daşaltı 

kəndinin azad edilməsi məqsədi ilə həyata keçirilmişdi. 
Döyüş 1992-ci il 25 yanvarda axşam saat 20-də başlanıb 
və yanvarın 26-da axşam saatlarında məqsədə nail olma-
dan, ağır itki ilə başa çatmışdı.

Daşaltıda əsgərlərimiz sonadək 
qeyrətlə döyüşmüşdülər

 Bizim təşəbbüslərimiz, xüsusilə təhsillə  bağlı, informasiya-
kommunikasiya texnologiyalarının tətbiqi ilə bağlı 
təşəbbüslərimiz gələcəyə yönəlib. Biz 10, 20, 50 il  qabağa 
 baxmalıyıq ki, Azərbaycan 50 ildən sonra necə yaşayacaq, 
 insanların intellektual səviyyəsi necə olacaq. 

İlham ƏLİYEV 
Azərbaycan Respublikasının Prezidenti 

“Könüllülər ili”ndə paradiqmal 
təhlillərə ehtiyac duyulur

Azərbaycan Respublikası Prezidentinin 30  dekabr 
2019-cu il sərəncamı ilə 2020-ci il ölkəmizdə 
“Könüllülər ili” elan edilmişdir. Yeni ildə ölkənin 
prioritetlərinin könüllülük metodları ilə də vahid 

məcraya yönəldilməsi tarixi əhəmiyyətli hadisələrdəndir. Ötən 
illərdə elan olunmuş “Kənd təsərrüfatı ili”, “Uşaq ili”, “Multi-
kulturalizm ili” həmin sahələrdə böyük canlanmaya səbəb ol-
maqla bərabər, müqayisəli təhlil və tədqiqatların da miqyasını 
genişləndirərək, yeni ideya və təşəbbüslərin ortaya çıxmasını 
sürətləndirdi. Azərbaycan Respublikası Prezidentinin komp-
leks keçid dövrü siyasəti ilə cəmiyyətin könüllülük hərəkatı 
vüsət almağa başladı. 

Hicran
Машинописный текст
Xalq qəzeti.- 2020.- 26 yanvar.- S.6.




